
БАСПАСӨЗГЕ МӘЛІМДЕМЕ 

 

 

АҚШ пен ҚАЗАҚСТАН ЯДРОЛЫҚ МАТЕРИАЛДАРДЫҢ ЗАҢСЫЗ АЙНАЛЫМЫМЕН 

КҮРЕСТЕ КҮШ БІРІКТІРМЕК 

 

Ядролық қарудың таралуының алдын алу – Америка Құрама Штаттары мен Қазақстан 

Республикасы арасындағы стратегиялық әріптестіктің маңызды бөлігі. Осы әріптестік 

бағдарламасының аясында екі елдің ресми өкілдері 2012 жылдың 16 ақпанында кездесу өткізіп, 

ядролық және радиоактивті материалдардың заңсыз айналымына тосқауыл қою, ядролық 

материалдарды заңсыз саудалап жүрген жекелеген адамдар мен қылмыстық топтардың заңға 

қайшы әрекеттерін тергеу және оларды жауапқа тарту ісінде халықаралық және аймақтық 

әріптестікті нығайту сияқты ортақ мәселелерді талқылады.  

Кездесу барысында АҚШ және Қазақстан ядролық және радиоактивті материалдарды 

террористер мен басқа да қылмыстық элементтердің сатып алуына тосқауыл қою шараларының 

қажеттігін тағы бір мәрте қайталады және ядролық материалдардың заңсыз айналымына қатысты 

оқиғаларға жауап беру кезінде қолданылатын тиімді әдіс-тәсіл түрлерін пысықтады. Сондай-ақ, 

тараптар ядролық материалдардың заңсыз саудасына байланысты тергеу әдістерін жетілдіру және 

заң бұзушылдарды жауапқа тарту мақсатында осы мәселедегі қазіргі ғаламдық қатерлер мен 

тенденциялаға қатысты ақпараттарымен алмасты.  

Ядролық материалдардың заңсыз саудасымен күреске күш жұмылдыру мақсатында АҚШ 

пен Қазақстан өкілдері ядролық материалдарды табудың және сот сараптамасын жүргізудің ең 

жаңа  әдістерімен қоса құқық қорғау органдарының әрекеттерін, радиацияны анықтаудың жаңа 

технологияларын пайдалану мәселелерін талқылады және әріптестікті әрі қарай жалғастыруда 

қызметкерлерді қосымша дайындықтан өткізуді пысықтады.  

Тараптар, сондай-ақ, ядролық материалдарды қорғау, бақылау және есепке алу, ядролық 

қарудың заңсыз айналымымен күрес әлеуетін арттыру саласындағы әріптестіктің аясында 

Қазақстанда ядролық қатерге қарсы тұру жөніндегі аймақтық оқу орталығын  ашу мәселелесін де 

ортаға салды.  

